Referáhtta Meahcceguovddáža stivračoahkkimii 
Mánnodaga 08.06.20 dii. 19.00 Guovdageainnu kulturviesus.
Mielde: Máret Hætta (telefuvnna bokte), Karen Marja Eira Buljo, Svein Lund, Anne Marie Siri
Áššit: 
0. Referáhtaáššit
- Neahttasiiddut. Eanet siiddut leat jorgaluvvon sámegillii ja eará jorgaleapmi lea diŋgojuvvon. Áiggumus: Jorgalahttit vison ovdal čavčča. Mii vuoruhit gárvvistit sámegiel ja dárogiel veršuvnna ovdal go jorgališgoahtit eará gielaide. 
Mii leat ožžon ruđa ráhkadit neahttaportala. Fertet jearrat Elles mo manná dáinna. 
- Márkanbálggis: Mearrádus čállit e-poasta Ovddosii ja bivdit sis čálalaš čilgehusa hilgumii.  
1. Rehketdoallu ja ruhtadilli
Rehketdoallu ii leat buktojuvvon. 
Svein Lund oaivvilda ahte Meahcceguovddážis ain lea dan mađe ruhta ahte mii sáhttit máksit dábálaš goluid, omd. govat ja jorgaleapmi. 
Mearrádus, ovttajienalaččat. 
Stivrajođiheaddji váldá oktavuođa Ellen Cecilie Triumf:ai, mas bivdá su gárvet 2019 rehketdoalu geassemánu 18. beaivái 2020. Sivva dasa lea ahte revisora galgá ollet geahččat rehketdoalu ovdal geasseluomu. 
Stivrajođiheaddji oažžu fápmudusa ohcat eará rehketdoallu jus rehketdoallu ii leat gárvánan dán dáhtonii, dahje jus rehketdoalli ii doaivvo nagodit gárvet dán namuhuvvon dáhtonii.
Dakkaviđe go rehketdoallu lea gárvvis, de doallat sierra stivračoahkkima. 
2. Čájáhusat
A)  Guovdageainnu-Áltta čázadat ja -riidu 01.09-31.10.20
Justismuseet ja NVE leat ráhkadan johttičájáhusa Guovdageainnu-Áltta čázadat ja -riidu, mii lea diŋgojuvvon Guovdageidnui 01.09-31.10.20. Čájáhus lea dárogillii. 
Meahcceguovddáš ferte máksit buktima, muhto ii láiggu. 
Jurdda lea viiddit čájáhusa báikkálaš dieđuiguin, mat leat sihke dárogillii ja sámegillii. Dieđut leat http://meahcci.info/altakraft-s.htm ja http://meahcci.info/altakraft-n.htm
Viidáseappot lea jurdda ovttasbargat Ridduduottarmuseain, ja dan oktavuođas lea dárbu gullat makkár čájáhus ja dieđut sis lea. 
Mearrádus, ovttajienalaš:
Svein Lund diŋgot lanjaid suohkanis 01.09-31.10.20. Čájáhus-lanja galgá leat vejolaš lásset maŋŋel rahpanáiggi, ja doppe ferte el-rávdnji. 
Anne Marie Siri heiveha čájáhusa oahpahussii, sihke vuođđoskuvlii ja joatkkaohppui. 
B) Geologiija beaivi 12.9.20 ja vejolaš mátkki Biedjovággái 13.09.20
Diibmá lei vuosttáš háve Geologiija beaivi Guovdageainnus. Mis lea geologalaš čájáhus gárvvis ja mii sáhttit lasihit dieđuid mii boahtá Geologiens Dagas Roandimis. Dán jagi beaivi lea 12.09. https://www.geologiensdag.no/
Logaldallan/Fáddá: Mot leat Guovdageaidnulaččat atnán iešguđetlágan geđggiid. 
Sadjinsteallis Čáraváris leat sadjingeađggit. Rávttu álde sáhttá goikadit gáhku. Šleađobávttiid alde leat goikadan miesenáhkiid. Liggejedje geađggi dolas, man ala bidje duorggaid, vai bivvet oađđit. Lieggageđggiin leat dálkkodan bákčasiid.
Mearrádus, ovttajienalaš:
Meahcceguovddáš searvá Geologiija beaivái 12.09.20
Meahcceguovddáš ráhkada fálaldaga skuvllaide bearjadaga 11.09., mas lea haddi mii galgá gokčat bálkká sutnje/sidjiide geat barget. 
Lávvordaga 12.09. lea čájáhus rabas buohkaide. 
Sotnabeaivvi 13.09.20 lágiduvvo mátkki Biedjovággái jus gávdnat ruhtadeami ja geologaid geat sáhttet logaldallat. 
Svein ja Máret Hætta bargaba dáinna áššiin. 

C) Johttičájáhus 
Mearrádus, ovttajienalaččat:
Meahcceguovddáš čállá borgemánu reivve skuvllaide, mas fállát johttičájáhusa skuvllaide golggotmánu rájes.
D) Álbmotmeahcce-čájáhus
Čájáhus ii leat gárvvis, sivas go eat leat vel ožžon govaid. 
Mearrádus, ovttajienalaččat
Váldit oktavuođa Álbmotmeahcistivrrain dasto go čájáhus lea gárvvis. 
3. Kurssat
Svein doallá šaddokursa bearjadaga 12.06.20 ja lávvordaga 13.06.20.
Máksá 200,- ruvnno searvat, ja Meahcceguovddáža miellahtuide lea nuvttá. 
Eanemusat 8 olbmo hávális korona-njuolggadusaid. 
Eará kurssaid eat pláne dán vuorus.  
4. Eará vejolaš áššit
Mearrádus, ovttajienalaččat: čállit e-poasta Ovddosii ja bivdit sis čálalaš čilgehusa Márkanbálgá hilgumii.  
Čoahkkin nogai 21:55
Refereanta
Anne Marie Siri
